
РЕПУБЛИКА МАКЕДОНИЈА
МИНИСТЕРСТВО ЗА ВНАТРЕШНИ РАБОТИ
ПРЕДЛОГ НА ЗАКОН 
ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ИСПИТУВАЊЕ И ЖИГОСУВАЊЕ, ОДНОСНО ОБЕЛЕЖУВАЊЕ НА ОГНЕНОТО ОРУЖЈЕ И МУНИЦИЈАТА
Скопје, декември 2010 година
В О В Е Д

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ 

Законот за испитување и жигосување, односно обележување на огненото оружје и муницијата („Службен весник на Република Македонија“ бр. 25/10) го уредува испитувањето и жигосувањето, односно обележувањето на огненото оружје и муницијата.
Содржински, Законот е поделен во десет тематски целини (глави): општи одредби, правни лица за испитување и жигосување, односно обележување на огнено оружје и муниција, испитување и жигосување, на огнено оружје, обележување на увезено огнено оружје, испитување и обележување на муницијата, надзор, регистри на издадени потврди, прекршочни одредби,  овластување за подзаконски прописи и преодни и завршни одредби.

Во шестата глава, односно главата „Надзор“, уредено е прашањето за начинот на вршење на инспекцискиот надзор над работата на овластените правни лица  за испитување и жигосување, односно обележување на огнено оружје и муниција.
Со Законот за инспекциски надзор („Службен весник на Република Македонија“ бр. 50/10 и 162/10) се уредуваат основните начела на инспекцискиот надзор, организацијата на инспекциските служби, координацијата на инспекциските служби, правата и должностите на инспекторите, правата и должностите на субјектите на надзорот, постапката за вршење на инспекциски надзор и други прашања кои се однесуваат на инспекцискиот надзор.
Согласно членот 69 од наведениот Закон, предвидена е обврската за усогласување на законите со кои е уредена надлежноста на инспекциските служби со одредбите на Законот за инспекциски надзор, до денот на започнувањето на неговата примена, односно до 1 април 2011 година.
II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН 

     Oсновната заложба при изготвувањето на предложениот закон е усогласување на одредбите од глава VI од Законот за испитување и жигосување, односно обележување на огненото оружје и муницијата со одредбите на Законот за инспекциски надзор,  а во согласност со членот 69 од истиот.
Предлогот на закон за изменување и дополнување на Законот за испитување и жигосување, односно обележување на огненото оружје и муницијата се заснова врз исти начела врз кои е заснован Законот за  испитување и жигосување, односно обележување на огненото оружје и муницијата.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 

Предлогот на закон за изменување и дополнување на Законот за испитување и жигосување, односно обележување на огненото оружје и муницијата нема финансиски последици врз Буџетот на Република Македонија.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на  Предлогот на закон за изменување и дополнување на Законот за испитување и жигосување, односно обележување на огненото оружје и муницијата не се потребни дополнителни финансиски средства од Буџетот на Република Македонија.
Спроведувањето на предметниот закон нема да предизвика материјални обврски за одделни субјекти.

V.  ПРОПИСИ ШТО ТРЕБА ДА СЕ ДОНЕСАТ ЗА СПРОВЕДУВАЊЕ НА ЗАКОНОТ

За спроведување на предложениот закон не треба да се донесат  подзаконски прописи. 

ПРЕДЛОГ НА ЗАКОН 
ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ИСПИТУВАЊЕ И ЖИГОСУВАЊЕ, ОДНОСНО ОБЕЛЕЖУВАЊЕ НА ОГНЕНОТО ОРУЖЈЕ И МУНИЦИЈАТА
Член 1 
Во Законот за испитување и жигосување, односно обележување на огненото оружје и муницијата („Службен весник на Република Македонија“ бр. 25/10),  по членот 15, во глава VI. „Надзор“ се додава нов член 15-а кој гласи:

„Член 15-а

Во постапката на вршење на инспекциски надзор ќе се применуваат одредбите од Законот за инспекциски надзор, доколку со овој закон поинаку не е уредено.“

Член 2
Членот 17 се менува и гласи:
„Инспекцискиот надзор од членот 16 од овој закон го врши инспектор, согласно одредбите од Законот за инспекциски надзор.

Инспекторот од ставот 1 на овој член, при вршење на инспекцискиот надзор има обврска да:

- постапува по иницијативи за поведување на инспекциска постапка и за тоа да го извести подносителот на иницијативата;

-  го известува одговорното лице на субјектот на надзорот за почетокот на вршењето на инспекцискиот надзор, освен ако со закон поинаку не е утврдено или ако со таквото известување ќе се намали ефикасноста на надзорот, или заради заштита на јавниот интерес, животот и здравјето на луѓето и имотот;

- се легитимира пред субјектот на надзорот, односно пред одговорното  или друго овластено лице на субјектот на надзорот;

-  состави записник за извршениот инспекциски надзор;

-  ја чува тајноста на класифицираните податоци;

-  постапува законито, навремено и во согласност со Етичкиот кодекс на државните службеници и Етичкиот кодекс на инспекциската служба и 

-  го извести одговорното лице на субјектот на надзорот за законскиот основ за вршење на надзор. 
Член 3
По членот 17 се додаваат три нови члена 17–а, 17-б и 17-в кои гласат:
„Член 17-а 
Ако инспекторот од членот 17 од овој закон утврди неправилности во работењето на овластеното правно лице од членот 6 став 1 на овој закон, има право и обврска да:

- му укаже на утврдените неправилности и да определи рок за нивно отстранување,

- му нареди да преземе соодветни мерки и активности во рок кој ќе го определи инспекторот;

- привремено му забрани вршење на дејност, професија или должност;

- привремено му одземе предмети и средства со кои е сторено кривично дело или прекршок, во согласност со закон;

- му поднесе барање за поведување на прекршочна постапка и

- му поднесе кривична пријава или да поведе друга соодветна постапка“
„Член 17-б
При утврдување на неправилности во работењето на овластеното правно лице инспекторот со записник ги констатира утврдените неправилности и со решение го определува рокот во кој треба да се отстани недостатокот.

Ако со закон е предвидено дека за утврдената неправилност може да се определи инспекциска мерка, инспекторот е должен со решението да ја определи таа мерка.

Инспекторот решението од ставовите 1 и 2 ќе го донесе без одлагање, а најдоцна во рок од осум дена од завршување на надзорот“

„Член 17-в 
Против решението на инспекторот, овластеното правно лице од членот 6 став 1 на овој закон може да поднесе жалба во рок од осум дена од денот на приемот на решението, до посебна комисија во Министерството за економија.

Комисијата од ставот 1 на овој член е составена од три члена именувани од министерот за економија.

За претседател на комисијата од ставот 1 на овој член се именува раководен државен службеник во инспекциската служба, кој не бил вклучен во инспекцискиот надзор.“ 
Член 4
Во членот 18 зборовите: „членот 17“ се заменуваат со зборовите: „членот 17-б“.
Член 5 
Овој закон влегува во сила осмиот ден од денот на објавувањето во „Службен весник на Република Македонија“, а ќе започне да се применува од 1 април 2011 година. 
О Б Р А З Л О Ж Е Н И Е
I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ

Законот за испитување и жигосување, односно обележување на огненото оружје и муницијата („Службен весник на Република Македонија“ бр. 25/10) го уредува испитувањето и жигосувањето, односно обележувањето на огненото оружје и муницијата.
Содржински, Законот е поделен во десет тематски целини (глави): општи одредби, правни лица за испитување и жигосување, односно обележување на огнено оружје и муниција, испитување и жигосување, на огнено оружје, обележување на увезено огнено оружје, испитување и обележување на муницијата, надзор, регистри на издадени потврди, прекршочни одредби,  овластување за подзаконски прописи и преодни и завршни одредби.

Во шестата глава, односно главата „Надзор“, уредено е прашањето за начинот на вршење на инспекцискиот надзор над работата на овластените правни лица  за испитување и жигосување, односно обележување на огнено оружје и муниција .
Со Законот за инспекциски надзор („Службен весник на Република Македонија“ бр. 50/10 и 162/10) се уредуваат основните начела на инспекцискиот надзор, организацијата на инспекциските служби, координацијата на инспекциските служби, правата и должностите на инспекторите, правата и должностите на субјектите на надзорот, постапката за вршење на инспекциски надзор и други прашања кои се однесуваат на инспекцискиот надзор.
Согласно членот 69 од наведениот Закон утврдена е обврска за усогласување на законите со кои е уредена надлежноста на инспекциските служби со одредбите на Законот за инспекциски надзор, до денот на започнувањето на неговата примена, односно до 1 април 2011 година.
Со членот 1  од Предлогот на закон за изменување и дополнување на Законот за испитување и жигосување, односно обележување на огненото оружје и муницијата, со кој во Законот за испитување и жигосување, односно обележување на огненото оружје и муницијата се додава нов член 15-а, се врши усогласување со членот 12 од Законот за инспекциски надзор, што се однесува на начелото на субсидијарност, со што се пропишува можност за супсидијарна примена на Законот за инспекциски надзор во постапката за вршење на инспекциски надзор. 

Членот 2 од предложениот Закон, со кој се менува членот 17 од Законот за испитување и жигосување, односно обележување на огненото оружје и муницијата, има за цел усогласување со членот 23 од Законот за инспекциски надзор, во насока на пропишување на обврските на инспекторот при извршување на инспекцискиот надзор.
Со членот 3 од Предлогот на закон за изменување и дополнување на Законот за испитување и жигосување, односно обележување на огненото оружје и муницијата се предлагаат три нови членови со цел подетално разработување на начинот на вршење на инспекцискиот надзор. 

Имено, со предложениот член 17-а се врши усогласување со членот 25 од Законот за инспекциски надзор со цел прецизирање на правата и обврските на инспекторот во врска со отстранување на утврдените неправилности при вршењето на инспекциски надзор.

  Со предложените членови  17-б и 17-в се врши усогласување со членовите 42 и 43 од Законот за инспекциски надзор на начин што се прецизираат случаите кога инспекторот носи решение, можноста за правно средство, односно поднесување жалба до посебна комисија во Министерството за економија, како и составот на истата.  
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Решенијата содржани во предложените одредби се меѓусебно поврзани и имаат за цел усогласување на одредбите од Законот за испитување и жигосување, односно обележување на огненото оружје и муницијата, конкретно одредбите од главата VI. Надзор, со одредбите од Законот за инспекциски надзор.
III.     ПОСЛЕДИЦИ ШТО ЌЕ ПРOИЗЛЕЗАТ ОД ПРЕДЛОЖЕНИТЕ РЕШЕНИЈА

Со усвојување на предложените решенија ќе се постигне усогласување на Законот за испитување и жигосување, односно обележување на огненото оружје и муницијата со Законот за инспекциски надзор. 
ИЗВОД НА ОДРЕДБИ ОД 

ЗАКОНОТ ЗА ИСПИТУВАЊЕ И ЖИГОСУВАЊЕ, ОДНОСНО ОБЕЛЕЖУВАЊЕ НА ОГНЕНОТО ОРУЖЈЕ И МУНИЦИЈАТА

 ШТО СЕ МЕНУВААТ

Член 17

  
Ако Државниот пазарен инспекторат утврди дека овластеното правното лице од членот 6 став 1 на овој закон не ги исполнува пропишаните услови за работа утврдени со овој закон, со решение ќе му забрани да врши дејност испитување и жигосување, односно обележување на огнено оружје и муниција согласно со добиеното овластување и ќе му
определи временски рок за отстранување на утврдените недостатоци кој не може да биде подолг од 90 дена.
Член 18
Ако овластеното правно лице не ги отстрани недостатоците во рокот утврден во решението од членот 17 на овој закон, Државниот пазарен инспекторат веднаш, а најдоцна во рок од осум дена ќе го извести Министерството за економија.
 
На предлог на Државниот пазарен инспекторат Министерството за економија со решение ќе му го одземе овластувањето добиено согласно со членот 6 став 1 од овој закон.
 
Правното лице од ставот 1 на овој член може да поведе управен спор против решението на Министерството за економија до надлежниот суд во рок од 30 дена од денот на доставувањето на решението.
 
Тужбата не го одлага извршувањето на решението.
